
Аннотация 
Мақолада кичик бизнес субъектларидаги инновацион фаолият, унинг корхоналарни ривожлантиришдаги аҳа

мияти, ўзига хос афзалликлари ҳамда устувор йўналишлари ёритилган.

В статье описывается инновационная активность малого бизнеса и его роль в развитии предпринимательства. 
Представлены преимущества и приоритеты развития инновационной деятельности в малом бизнесе.

The article describes the innovative activity of small business and its role in the development of entrepreneurship. The 
advantages and priorities of the development of innovative activity in small business are presented.

Азиз ҚОДИРОВ,
БухДУ катта ўқитувчиси.

Дилфуза ЎРОҚОВА, 
БухДУ ўқитувчиси.

Кичик бизнесда инновацион фаолият ва  
уни ривожлантириш масалалари

Инновационная деятельность в малом бизнесе и 
 вопросы ее развития

Innovative activity in small business and  
issues of its development

УЎТ: 334

Калит сўзлар: кичик бизнес, тадбиркорлик, инновация, инновацион фаолият, модернизация, марке-
тинг, инновацион муҳит, инновацион инфратузилма.

Тарақққиётнинг ҳозирги босқичида иқтисоди-
ётда таркибий ўзгаришларни амалга ошириш, рақо-
батбардош иқтисодиётни шакллантириш ҳамда 
барқарор ўсишни таъминлашда кичик бизнес ва 
хусусий тадбиркорликнинг аҳамияти тобора ортиб 
бормоқда. Чунки кичик бизнес бозор конъюнкту-
раси ўзгаришларига ҳамда истеъмолчилар эҳтиёж-
ларига дарҳол  мослаша олиши, ҳаракатчанлиги ва 
ихчамлиги сабабли мамлакат иқтисодиётини ри-
вожлантиришнинг энг асосий омилларидан бири 
сифатида эътироф этилади. Уни ҳамда хусусий тад-
биркорликни ривожлантириш ва қўллаб-қувватлаш 
орқали мамлакатда рақобат муҳити такомиллашади. 
Пировардида бозор механизмларининг самарали 
фаолият юритиши таъминланади. 

Жаҳон иқтисодиётининг глобаллашуви ва би-
лимларга асосланган иқтисодиётга ўтиш шароитида 

замонавий иқтисодий жараёнларнинг инновацион 
йўналтирилганлиги кичик бизнес субъектларининг 
инновацион фаолиятини ривожлантиришни тақо-
зо этмоқда.

Умуман олганда, ҳозирги пайтда инновацион 
иқтисодиётнинг барқарор тараққиётини  белги-
лайдиган ҳал қилувчи омил – бу илмий тадқиқотлар 
ва принципиал жиҳатдан янги маҳсулот турларини 
яратишга бағишланган ишланмалар натижаларидан 
фойдаланишга боғлиқ бўлган мамлакат инновацион 
муҳитини шакллантириш  ҳамда ривожлантириш, 
маҳсулот ишлаб чиқаришнинг замонавий техноло-
гияларини яратиш, бозорга чиқариш ҳамда реали-
зация қилишдир.

Кичик бизнес инновацияларни тез ўзлаштира 
олиш салоҳиятига эга. Бу унга инновацияларни 
тижоратлаштиришдан юқори даромад олиш имко-

нини беради ва  трансакцион харажатларни камай-
тиради. Шу боис кичик бизнес субъектларининг 
инновацион фаолиятини равнақ топтириш объек-
тив заруриятга айланмоқда.

Табиийки, диёримизда изчил давом эттирилаёт-
ган иқтисодий ислоҳотлар асноси кичик бизнес ва 
хусусий тадбиркорликни ҳамда уларнинг иннова-
цион фаолиятини жадаллаштиришга  жиддий эъти-
бор қаратилмоқда. Бу борада Президентимиз 2018 
йил 5 майда имзолаган “Фаол тадбиркорлик ва инно-
вацион фаолиятни ривожлантириш учун шарт-ша-
роитларни яратиш бўйича қўшимча чора-тадбир-
лар тўғрисида”ги қарор дастуриламал вазифасини 
ўтамоқда. Зеро, унда ўлкамиз ҳудудларининг ижти-
моий-иқтисодий салоҳиятини юксалтиришга, аҳо-
лининг ҳаёт даражаси ва фаровонлиги барқарор 
ўсишига имкон берувчи фаол тадбиркорликни ҳар 
томонлама қўллаб-қувватлаш ва рағбатлантириш, 
инновацион ғоя ва технологияларни жорий этиш, 
инновациялар бозорини шакллантириш, шунинг-
дек, маҳаллий ва хорижий инновацион ишланма-
ларни иқтисодиётнинг реал секторига йўналтириш 
учун қулай ҳуқуқий ва ташкилий шарт-шароитлар-
ни яратиш каби долзарб 
вазифалар белгилаб бе-
рилган [1]. 

Бугунги кунда иқти-
содий ўсишни таъ-
минловчи самарали 
омиллардан бири  ин-
новацион фаолиятни 
такомиллаштиришдир. 
Фикримизча, инноваци-
он фаолият – бу илмий 
тадқиқотлар ва замона-
вий илм-фан ютуқлари-
ни ишлаб чиқариш жа-
раёнларида, замонавий маҳсулотлар тайёрлаш ёки 
хизматлар кўрсатишда  оқилона қўллашга боғлиқ 
жараёндир.

Кичик бизнесдаги инновацион фаолият масала-
ларининг долзарблиги илмий адабиётларда алоҳида 
қайд қилиниб, уни ривожлантиришнинг ўзига хос 
хусусиятлари ва афзалликлари хусусида фикрлар 
билдирилган. Жумладан, П.Друкернинг тадқиқот-
ларида тадбиркорлар инновациялар  ёрдамида янги 
xизматлар кўрсатишлари ёки бизнеснинг муайян  
турини амалга оширишлари, тадбиркорлик инно-
вацияни бошқариш жараёни, тадбиркор эса ҳар бир 

имкониятдан максимал фойдаланувчи шаxс эканли-
ги кўрсатилган [2]. Академик С.Ғуломов ва профес-
сор Б.Ғойибназаровнинг таъкидлашларича, кичик 
бизнес корхоналари янги инновацияларни ва та-
шаббускорликни талаб қилади, иқтисодий ривож-
ланишни шулар асосидагина таъминлаш мумкин. 
Бунинг учун кичик бизнес корхоналари фан ва тех-
ника соҳасида эришилган энг сўнгги инновация-
ларни ишлаб чиқаришда қўллашлари лозим [3].

Инновацион фаолият – бозорбоп маҳсулотлар 
ишлаб чиқариш, амалий фаолиятда фойдаланилади-
ган янги ёки такомиллаштирилган технологик жа-
раёнга ғояларни татбиқ этиш  билан боғлиқ фаолият 
бўлиб, кичик бизнес субъектларининг инновацион 
фаолиятини ривожлантириш доимий равишда ўз-
гаришни, янги ғоя, янги товар модификацияси ва 
бошқа янгиликларни назарда тутади.

Кичик бизнес корхоналари илм-фан ва ишлаб 
чиқаришни интеграциялаштиришда муҳим  ўрин 
тутади. Хориж тажрибасига кўра, турли мамлакат-
ларда яратиладиган инновация ва инновацион маҳ-
сулотларнинг аксарият қисми айнан кичик бизнес 
субъектлари улушига тўғри келади. Бу корхона-

ларда инновацион фаолиятни ривожлантиришда 
мавжуд инновацион муҳит, у нечоғли шакллангани 
ҳамда инновацион инфратузилманинг қандайлиги 
беқиёс аҳамият касб этади. Бинобарин, инноваци-
он муҳит инновациялар амал қилишининг муҳим 
гарови бўлиб, инновацион ғоялар туғилиши, рўёбга 
чиқарилиши ва тижоратлашиши учун зарур меъё-
рий-ҳуқуқий, ташкилий-иқтисодий ва институцио-
нал шарт-шароитлар йиғиндисидан иборатдир.

Ички муҳит ва ташқи шарт-шароитларнинг ўз-
аро уйғунлиги инновацион фаолиятни рисоладаги-
дек амалга оширишнинг ўзига хос шарти саналади 

1-чизма. Инновацион муҳитни шакллантириш.

(1-чизма). Негаки, бу муҳитнинг шаклланиши ин-
новацион ғоянинг худди шундай маҳсулотга айла-
ниш давригача бўлган муддатда инновацион фаоли-
ят самарали юритилишини таъминлайди.

Инновацион инфратузилма эса ушбу фаолият 
иштирокчилари турли ресурсларга эга бўлиши-
ни таъминлайдиган ҳамда инновацион маҳсулот 
яратилиши ва сотилишига хизмат қиладиган бар-
ча кичик тизимлар мажмуасидир. Унинг ўзига хос 
алоҳида вазифаси кичик инновацион корхоналарни 
қўллаб-қувватлашдир.

Ривожланган давлатлар тажрибаси ҳам иннова-
цион инфратузилма мамлакат миллий инновацион 
тизимини яратишнинг асосий тамойилларидан 
бири эканлигини тасдиқлайди. У учта таркибий 
қисмдан – ишлаб чиқариш-технологик, молиявий 
ҳамда эксперт-консалтинг инфратузилмалардан 
ташкил топади. Биринчисининг таркибига техно-
парклар, инновацион-технологик марказлар, эркин 

иқтисодий зоналар ва бошқалар киради. Иккин-
чиси турли  фондлар, масалан, венчур, суғурта ва 
ҳоказолардан, учинчиси эса умумий ва ихтисос-
лашган консалтинг марказлари, хизмат кўрсатиш 
ташкилотлари ва ахборот-таҳлил хизматларидан 
иборат бўлади.

Мамлакатда қулай инновацион муҳитни ҳамда 
самарадор инновацион инфратузилма объектлари-
ни шакллантириш кичик бизнес субъектларида ҳам 
худди шундай имкониятлар юзага келишига туртки 
беради. Бу корхоналарни рақобатбардош маҳсу-
лотлар ишлаб чиқаришда асқатадиган, фан сиғими 
юқори технологиялар билан жиҳозлаш, саноатни 
инновацион ривожлантиришнинг янги воситала-
рини яратиш ҳамда кичик бизнеснинг бу борадаги 
фаоллигини оширишга хизмат қилувчи инфрату-
зилмалар қамровини кенгайтириш айни жабҳадаги 
асосий йўналишлар ҳисобланади.

Аннотация 
Бу мақолада мамлакатимиз тўқимачилик ва тикувтрикотаж тармоғининг мода индустриясини ривожлан

тириш бўйича маркетинг стратегияси аҳамияти ёритилган. Шунингдек, ривожланган давлатлардаги мода индус
трияси тадқиқ қилинган. Чунончи,  АҚШдаги замонавий мода товарлар савдосига ихтисослашган Мacy`s корхона
сининг маркетинг стратегияси ўрганилиб, илмий хулоса ва таклифлар ишлаб чиқилган.

В статье подчеркивается важность маркетинговых стратегий для развития индустрии моды текстильной 
и швейной промышленности страны, а также исследуется индустрия моды в развитых странах мира. Изучена 
маркетинговая стратегия Macys в США, которая специализируется на современной торговле модными товарами, 
и сделаны научные выводы.

The article emphasizes the importance of marketing strategies for the development of the fashion industry of the textile and 
clothing industries of the country, and also explores the fashion industry in the developed countries of the world. We studied the 
marketing strategy of Macys in the United States, which specializes in modern trade in fashion products, and made scientific 
conclusions.

Ўзбекистонда изчил давом эттирилаётган ижти-
моий-иқтисодий ислоҳотлар жараёнида миллий 
иқтисодиётнинг, жумладан, саноатнинг иқтисодий 
салоҳиятидан кенгроқ фойдаланиш орқали юқори 
ўсиш суръатларини таъминлашга алоҳида эътибор 
қаратилмоқда.

Тўқимачилик ва тикув-трикотаж тармоғи мил-
лий иқтисодиётимизнинг етакчи ва жадал ривож-
ланаётган соҳаларидан бўлиб, мамлакатимиз 
ЯИМдаги улуши йил сайин ортиб бормоқда. Шу 
сабабли уни стратегик йўналишлардан бири деб 
ҳисоблаш мумкин. Бу борада, айниқса, мода индус-

триясининг асосий бўғини сифатида тикув-трико-
таж саноатини ривожлантириш бўйича маркетинг 
стратегияларини ишлаб чиқиш муҳим ўрин тутади. 
У мазкур тармоқдаги ички ресурслар ва ташқи им-
кониятлардан фойдаланган ҳолда, мавжуд ва потен-
циал истеъмолчилар эҳтиёжларини қондиришга қа-
ратилган усуллар асосида узоқ муддатли қарорлар 
қабул қилишни кўзда тутади.

Президентимизнинг 2017 йил 7 февралдаги 
4947-сонли Фармони билан тасдиқланган 2017 – 
2021 йилларда Ўзбекистон Республикасини ривож-
лантиришнинг бешта устувор йўналиши бўйича 

Инновацион иºтисодиёт шароитида Ўзбекистон мода индустриясини 
ривожлантиришда маркетинг стратегияларининг ўрни

Роль маркетинговых стратегий в развитии индустрии моды 
Узбекистана в условиях инновационной экономики

The role of marketing strategies in the development of Uzbekistan's 
fashion industry in an innovative economy


